
Konferencija za medije prvog
zamjenika  visokog
predstavnika  o  pravima  i
obavezama članova Parlamenta
Zahvaljujem na dolasku. 

Ja sam htio da se danas popodne sastanemo upravo ovdje jer ovo
je najprikladnije mjesto za razgovor o pravima i obavezama
članova Parlamenta.

Kao što znate, članovi parlamenata u BiH razmatrali su zakone
po kojima će sebi obezbijediti mnogo darežljivije mehanizme
nagrađivanja od onih koji su dostupni  ogromnoj većini građana
BiH.  

Sutra će Zastupnički dom na posljednjoj sjednici prije ljetne
pauze  razmatrati  Zakon  o  pravima  i  obavezama  članova
Parlamenta, te, ukoliko delegati potvrde tekst, on bi se mogao
u četvrtak razmatrati i na Domu naroda. 

Interesantno je primjetiti da se našlo vrijeme za razmatranje
ovoga zakona koji ide u korist članova parlamenta – a nema
dovoljno vremena za razmatranje drugih zakona koji bi išli u
korist građanima.

Također je korisno pomenuti da predlagači ovoga zakona dolaze
iz širokog kruga stranaka, SDA, SDS,  S BiH, HDZ 1990 i  HNZ,
kao i nezavisnih delegata. Dok je saradnja između stranaka
teško ostvariva u slučaju provođenja većih reformi, izgleda da
je nadohvat ruke u slučaju kada se radi o povećanju penzija
članova parlamenta.

Dozvolite da vas podsjetim na zakonodavni raspored koji je
visoki  predstavnik  predočio  ovom  parlamentu  24.  maja  ove

godine.

On je naglasio da postoji snažna građanska i politička podrška
za:

Zakon o visokom obrazovanju – da se mladima osiguraju
isti uslovi za studiranje
Zakon  o  obligacijama  –  za  privlačenje  investicija  i
otvaranje novih radnih mjesta
Zakon o platama – za reguliranje i racionalizaciju plata
koje građani isplaćuju državnim službenicima u cijeloj
zemlji
stvaranje sistema bankarskog nadzora od strane Centralne
banke  – za dalju zaštitu komitenata
Zakon o nacionalnom fiskalom vijeću – za unapređenje
međunarodnog ugleda BiH i prikupljanja više sredstava za
investicije; te
Zakon  o  lijekovima  –  za  veću  sigurnost  i  jeftinije
lijekove u BiH.

Danas, u zadnjoj sedmici rada parlamenta prije ljetne pauze
nadamo se da će jedan od ovih zakona biti donesen – Zakon o
lijekovima.

Ali ostali zakoni, od kojih je svaki na svoj način mogao da
unaprijedi  život  građana  BiH  –  ostali  zakoni  će  morati
sačekati! Parlament nije stigao da donese potrebne zakone. 

Ipak,  razmatranje  Zakona  o  pravima  i  obavezama  članova
Parlamenta neće morati da čeka! Narodni poslanici su našli
vremena  za  razmatranje  zakona  koji  će  imati  pozitivan
finansijski efekat po njih, a nije našao vremena da razmatra
zakone koji će imati pozitivan efekat na ostatak populacije.

Ja nisam jedini u BiH koga ljuti ovaj postupak u vezi sa
Zakonom o pravima i obavezama članova Parlamenta.

U  javnosti  je  došlo  do  ogromnog  talasa  nezadovoljstva.
Pojavila su se kritička pitanja da li su članovi parlamenta



zaslužili  pravo  da  sebi  daju  darežljive  penzije  i  druge
beneficije koje daleko prelaze ono što mogu očekivati građani.

Ako  pogledamo  njihov  nedavni  učinak,  jednostavno  moramo
zaključiti da je odgovor negativan. Prema tome, urgirao bih da
delegati koji će se sastati sutra ne usvoje ovaj zakon.

Urgirao  bih  da  stave  interes  građana  prije  sopstvenog
interesa.

Hvala


